
AGĦTI D-DONAZZJONI TIEGĦEK 
proġett ta’ mużew u ċentru kulturali elfelfelf   €150 

agħmilhom 

29-08-2010 Doris Micallef 02-09-2010 Carmena Micallef (Intenzjoni) 

30-08-2010 Carmena Gauci 03-09-2010 Mons. Girgor Grech (Intenzjoni) 

31-08-2010 Luigi u M’Antonia Borg 04-09-2010 Frans u Maria Spiteri 

01-09-2010 Il-Familja Vassallo AGĦTIHOM, O MULEJ, IL-MISTRIEĦ TA’ DEJJEM 

L-Uffiċċju Parrokkjali, Triq il-Karità, Victoria VCT 1200, Għawdex  |  t: 21 556 377 / 21 550 403  |  f: 21 556 981  |  e: info@sangorg.org    |  w: www.stgeorge.org.mt 

radju: Leħen il-Belt Victoria [104.00MHz FM Stereo]  |  t: 21 565 207  |  live streaming: www.lbv104.com 

BAŻILIKA PROTOPARROKKJALI SAN ĠORĠ MARTRI 

» Il-ġbir tal-Quddies li sar bejn it-Tnejn 16 u s-Sibt 21 ta’ Awwissu 2010 b’riżq il-bażilika laħaq 

is-somma ta’ €463, waqt li l-ġbir li sar nhar il-Ħadd 22 b’riżq il-festi esterni ta’ San Ġorġ 

laħaq is-somma ta’ €100.  Grazzi ta’ l-offerti tagħkom. Ġ
B

IR
 

FIS-SAJF IL-PARROĊĊA  

TIBQA’ GĦADDEJJA… 
Għalkemm ninsabu fl-eqqel tas-Sajf, u għal ħafna dan hu biss 

żmien ta’ mistrieħ imqatta’ qrib il-baħar jew f’xi btala barra minn 

Malta, sewwa li tkunu tafu li l-ħidma fil-parroċċa ma waqfitx.  

Għalina dawn il-ġimgħat kwieti ta’ l-istaġun Sajfi jservu biex nibdew 

nippreparaw għas-sena pastorali li jmiss, b’dak kollu li ġġib magħha.  Barra 

minn hekk, aħna wkoll nagħmlu l-evalwazzjoni tagħna tal-festa titulari ta’ 

San Ġorġ, biex naraw x’irnexxa u x’nistgħu ntejbu; dan naturalment ma jsirx 

b’dak li bl-Ingliż insejħulu wishful thinking jew bil-kliem sabiħ imsawwar f’artikli retoriċi, imma 

billi nżommu saqajna ma’ l-art u nkunu onesti! 

 Kif stajtu taqraw u taraw mir-ritratti ta’ l-aħħar ħarġa tal-perjodiku parrokkjali Il-Belt Victoria, il-

festa ta’ San Ġorġ, li kull sena tkun il-qofol ta’ sena sħiħa ta’ ħidma, reġgħet kienet suċċess kbir!  

Tassew li l-ebda suċċess ma jiġi waħdu, u għalhekk inħossuna fid-dmir li mill-ġdid nirringrazzjaw 

lil dawk kollha li taw sehemhom b’xi mod jew ieħor biex għamilna festa li tixraq lill-Patrun ta’ 

Għawdex, ewliena fosthom is-Soċjetà Filarmonika La Stella.  Kienet festa li kompliet tiddistingwi 

ruħha fuq bosta livelli, u li, għalhekk, ġibdet lejha intenzjonalment numru kbir ta’ devoti u 

ammiraturi minn Għawdex u Malta kollha.  San Ġorġ, li aħna nħobbu u ngħożżu s-sena kollha 

bħala l-ġawhra kbira tagħna, hu waħdu kalamita ta’ mħabba li jagħmel il-festa f’ġieħu waħda 

unika u irrepetibbli.  Minkejja dan kollu, ma jfissirx li ma rridux nissoktaw naħdmu biex il-festa ta’ 

San Ġorġ iżżomm id-dinjità u s-supremazija li dejjem irsistiet għalihom, b’eżempju għall-festi l-

oħrajn kollha ta’ Għawdex.  Ir-rispett iżżommu billi taħdem għalih, u la bil-ktiba u lanqas bil-ftaħir 

żejjed u superfluwu! 

 Sadattant, inġeddu l-istedina tal-parroċċa lil dawk li b’xi mod jew ieħor jistgħu jgħinu billi 

jimpenjaw ruħhom iktar fil-ħidma parrokkjali.  Minn din għandna bżonn ħafna, għax għalkemm il-

parroċċa tagħna tkopri iktar minn nofs tal-belt Victoria – biex ma nsemmux is-servizz li tagħti 

kważi lil Għawdex kollu – spiss tinnota bi ftit dispjaċir li bosta membri tal-komunità nfisha 

jibqgħu lura milli jimpenjaw ruħhom fiha b’mod sħiħ.  Issa li ġejja sena pastorali oħra, forsi din 

tista’ tkun l-okkażjoni t-tajba biex immiddu pass ’il quddiem… 

 AVVIŻI mill-parroċċa u lil hinn 
• GĦOTI TA’ DEMM | Il-lum il-Ħadd, bejn it-8.00am u s-1.00pm, sa jsir ġbir ta’ demm mil-

Lukanda Calypso f’Marsalforn.  Imbagħad, il-Ħadd li ġej, 5 ta’ Settembru, bejn it-8.00am u s-

1.00pm, isir ġbir ta’ demm miċ-Ċentru ta’ l-Għoti tad-Demm fl-Isptar Ġenerali ta’ Għawdex. 

IL-KELMA TA’ L-ARĊIPRIET | Alla hu aktar umli minna 
Jean de la Bruyère, kittieb fuq tiegħu, qal: “Il-galatew jagħmel lill-bniedem minn barra dak li suppost ikun minn 
ġewwa”.  Smajtuh lil Ġesù x‟lezzjoni tal-galatew tana kontra l-loġika tagħna l-bnedmin: “Għax kull min 
jitkabbar, jiċċekken; u min jiċċekken, jitkabbar” (Lq 14:11).  Kliem iebes… speċjalment il-lum li l-umiltà, il-
modestja u s-sempliċità donnhom virtujiet li m‟għadhomx aktar popolari.  Il-lum biex nimxu ‟l quddiem jeħtieġ 
naraw kif inqarrqu b‟dak li jkun, napprofittaw minnu, infittxu rakkomandazzjonijiet u appoġġ… ħalli nkunu minn 
ta‟ quddiem, fuq kulħadd… 
 “Ibni, kun ġwejjed fix-xogħol li tagħmel…  Akbar m‟int, iktar għandek iċċekken ruħek” (Sir 3:17-18).  U 
Ġesù: “Mur inxteħet fil-post ta‟ l-aħħar…”.  Il-lum tlifna dan il-kriterju, dan il-qies, din il-mentalità.  Hekk intqal: 
“Hemm min meta jagħtas jaħseb li kkawża terremot…  Hemm oħrajn li jaħsbu li huma xi „Missier etern‟.  Dan 
bid-differenza li dak tas-Sema ħoloq id-dinja u kollox… dawn ta‟ din l-art joħolqu biss konfużjoni…”.  Alla hu 
aktar umli mill-bniedem! 
 Mhux li kien inħallu l-Vanġelu jaħdem fina!  Għaliex meta jagħtuna l-aħħar post inqarrsu wiċċna?  
Madankollu jekk irridu nkunu bnedmin u Kristjani veri, ma nistgħux ma nkunux umli!  Ħsiebna hemm: l-umiltà 
m‟hix mod kif inqisu ruħna inqas bravi jew denji minn ħaddieħor.  Jista‟ jkun xi darba wkoll.  Fuq kollox, imma, 
l-umiltà hija l-verità: li nagħrfu dak li verament aħna.  L-umiltà hija atteġġjament li joħroġ mhux mill-konfront 
tagħna ma‟ l-oħrajn, iżda mill-konfront tagħna ma‟ Alla u magħna nfusna.  Għalhekk jeħtieġ li nirrepetu ma‟ 
Ġob: “X‟inhu l-bniedem biex int tagħti daqshekk kasu, twaqqaf ħsiebek fuqu?” (Ġob 7:17). 
 Insibu fil-ktieb Imitazzjoni ta’ Kristu: ñAra taǩseb li gǩamilt xi progress jekk ma tqisx lilek innifsek inferjuri 
għal kulħadd”.  “Mur inxteħet fil-post ta‟ l-aħħar” (il-vanġelu).  Li tkun fl-ewwel jew fl-aħħar post ma jfisser xejn; 
dak li jgħodd hu li nkunu fejn iridna Alla mingħajr ma nagħtu fastidju lil dawk qrib tagħna.  Min ikun l-ewwel, 
min għandu d-doni, jeħtieġ li jkun aktar ġeneruż u aktar disponibbli ma‟ dawk li huma minn ta‟ l-aħħar. 
 Jalla l-Mulej jgħinna nifhmu din it-tagħlima tal-vanġelu tal-lum: għal Kristu dak li hu importanti hu li ma 
nkunux importanti!  
 Il-Mulej iberikkom. 

DJARJU LITURĠIKU 
Il-Ħadd 29-08-2010 Jum il-Mulej ï It-22 Ǩadd taô Matul is-Sena 
 Fid-9.00am – Konċelebrazzjoni konventwali. 
 Fil-11.00am – Quddiesa animata mill-Kor Laudate Pueri. 
Il-Ġimgħa 03-09-2010 L-ewwel Ǣimgǩa tax-xahar | Jum taô adorazzjoni solenni 
Is-Sibt 04-09-2010 L-ewwel Sibt tax-xahar | Jum taô adorazzjoni solenni 
Il-Ħadd 05-09-2010 Jum il-Mulej ï It-23 Ǩadd taô Matul is-Sena 
 Fid-9.00am – Konċelebrazzjoni konventwali. 
 Fil-11.00am – Quddiesa animata mill-Kor Laudate Pueri. 

21-08-2010 Nitolbu gǩal ruǩ EMANUELA GRIMA li mietet fl-gǩomor taô 86 sena. 
24-08-2010 Nitolbu gǩal ruǩ ANTON ATTARD li miet fl-gǩomor taô 73 sena. 

KRONAKA 


